MAL 1048 L‑Għodod Elettroniċi għall‑Qari tal‑Provi

	Taħriġ T07A

	Għall‑kitba t’hawn isfel:

1. Irrekordja macro biex tneħħi l‑ispazju żejjed wara l‑punt. Ara li jneħħi wkoll spazji żejda wara punteġġatura oħra.
2. Agħlaq dan id‑dokument mingħajr ma tissejvjah u iftaħ T07Bleggendisilta.doc.

3. Uża l‑macro li ħloqt biex tirranġa l‑ispazju f’dan it‑tieni dokument.

4. Ħassar il‑macro li ħloqt minn ġol‑Word.



Leġġendi minn Malta u Għawdex (Daħla)
Victor Fenech


Kull pajjiż, inkluż Malta, għandu l-leġġendi u t-tradizzjonijiet tiegħu.  Waħda mil-leġġendi f'dan il-ktieb tmur lura lejn żminijiet il-qedem u għandha għeruqha fl-epika ta' Omeru, L-Odissea.  Leġġenda oħra sseħħ fi żmien meta Malta kienet tagħmel parti mir-Renju taż-Żewg Sqalliji.  Il-leġġendi l-onra tnisslu fiż-Żminijiet tan-Nofs, meta bejn l-Insara u L-Misilmin kien hemm konflitt ma jaqta' xejn.  Għaldaqstant dawn il-leġġendi fihom ammont ta' preġudizzju li fid-dinja ta' llum jinħass, bir-raġun kollu, barra minn żmienu.  Imma huma rifless ta' żminijiet imgħoddija, meta atti ta' piraterija fuq dawn il-gżejjer kienu ferm komuni, bin-nies jgħixu f'biża' kontinwu li jinqabdu u jittieħdu lsiera.

Kien f'din l-atmosfera ta' tensjoni li twieldu dawn il-leġġendi, li mbagħad, meta mgħoddija bil-fomm, kibru u anki nbidlu xi ftit.  Uħud minnhom jeżistu f'verżjonijiet differenti, skont meta u fejn ġew irrakkuntati.  It-tfal u ż-żgħażagħ ta' llum telgħu f'era ta' rispett u rieda tajba bejn il-ġnus.  Għalhekk għandhom iżommu dawn ir-rakkonti fil-perspettiva tagħhom, u anki jifluhom fid-dawl tal-ħbiberija li issa teżisti bejn il-pajjiżi tagħna.  Madankollu, dawn il-leġġendi, u ħafna oħrajn bħalhom, jibqgħu parti popolari mill-folklor li tant ilewwen lil dawn il-gżejjer.
